
«Հայաստանի Հանրապետության կառավարության 2006 թվականի                                                    հունվարի 19-ի N 116-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի

        1. Առկա իրավիճակը.
ՀՀ կառավարության 2006 թվականի հունվարի 19-ի «Հայաստանի Հանրապետության Գեղարքունիքի մարզի Լճաշենի գյուղական համայնքի վարչական սահմանների նկարագիրը հաստատելու և Լճաշենի գյուղական համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 116-Ն որոշմամբ «այսուհետ՝ որոշում»  համայնքային սեփականություն հանդիսացող գյուղատնտեսական նշանակության 4 միավոր 1.46 հա հողամասերը փոխանցվել են համայնքին որպես այլ հողատեսք՝  /դաշտամիջյան ճանապարհ/ մասնավորեցման ենթակա չէ: 
 Որոշման մեջ կատարվող  փոփոխություններով և լրացումներով նախատեսվում է համայնքային սեփականություն հանդիսացող գյուղատնտեսական նշանակության  4 միավոր` 1.46 հա հողամասերը թույլատրել մասնավորեցման: 
Մասնավորեցման անհրաժեշտությունը կայանում է նրանում, որ «ԳՐԻՆ ՍՈԼՈՒՇՆՍ» ՍՊ ընկերությունը ցանկություն է հայտնել համայնքում շուրջ 114 հա հողատարածքի վրա   իրականացնել շուրջ 48 մլն. եվրոյին համարժեք ՀՀ դրամի  ներդրումային ծրագիր։ Ստեղծվելու են 400-450 նոր աշխատատեղեր։ Նախատեսվում է կառուցել խոշոր արդյունաբերական ջերմոցային համալիր։ Հաշվի առնելով համալիրի շինարարության համար անհրաժեշտ  բոլոր տեխնիկական պայմանները, ընկերությունը նպատակահարմար է գտել   կառուցապատումն իրականացնել գյուղատնտեսական նշանակության այլ հողատեսքի վրա՝ սահմանված կարգով փոխելով հողամասի նպատակային նշանակությունը։ «ԳՐԻՆ ՍՈԼՈՒՇՆՍ» ՍՊ ընկերությունը    ձեռք է բերել թվով 199 միավոր ընդհանուր 106 հա տարածք, որից 51.41468 հա (54 միավոր) համայնքային  սեփականության,  որն   ՀՀ կառավարության 17.02.2022թ. թիվ 195-Ա  որոշման  համաձայն ձեռք է բերվել  ուղղակի  վաճառքով: Եվս 8 հա հողատարածքների  գնման  գործընթացն ընթացքի  մեջ  է: 
Նշված հողամասերի շահագործումը չեն խոչընդոտում այլ հողամասերի սեփականատերերի իրավունքները, չեն խախտվում նրանց հողամասերին մոտեցման ճանապարհները (խոչընդոտում  հողօգտագործողների մուտքը  իրենց հողամասեր),  չի առաջանում սերվիտուտ, քանի որ հարակից հողամասերն ապահովված են այլ ճանապարհներով: Ինչպես նաև չի առաջացնում քաղաքաշինական, բնական և տեխնածին վտանգավոր երևույթներ: 

2.	Կարգավորման նպատակը և բնույթը.
Լճաշեն համայնքում որոշմամբ 4 միավոր` 1.46 հա համայնքային սեփականություն հանդիսացող գյուղատնտեսական նշանակության այլ հողատեսքերի վրա կիրառված չմասնավորեցվող (չմ) իրավական ռեժիմը խոչընդոտում է 05-040-0201-0042 ծածկագրի 16.24468 հա տարածքը, 05-040—0202-0066 ծածկագրի 26.422775 հա տարածքը, 05-040-0221-0030 ծածկագրի 11.293369 հա տարածքը, 05-040-0222-0026 ծածկագրի 10.364056 հա  տարածքը, 05-040-0223-0050 ծածկագրի 6.216533 հա տարածքը ծածկագրերով   հողամասերի միավորման (կոնսոլիդացիա) իրականացմանը։  
Հաշվի առնելով վերոգրյալն, առաջարկվում է ՀՀ կառավարության 2006 թվականի հունվարի 19-ի N 116-Ն որոշման մեջ կատարել փոփոխություն՝  4 միավոր` 1.46 հա  հողամասերը հանել չմասնավորեցվող (չմ) իրավական ռեժիմը:
3.	Նախագծի  մշակման  գործընթացում  ներգրավված  ինստիտուտները  և  անձինք.
	ՀՀ Գեղարքունիքի մարզպետարան, ՀՀ Գեղարքունիքի  մարզի  Սևան համայնք Լճաշեն  բնակավայր:
4.	Ակնկալվող  արդյունքը.
ՀՀ կառավարության որոշման նախագծի ընդունումը հնարավորություն կընձեռի հողամասերի արդյունավետ օգտագործման, բանջարային մշակաբույսերի արտադրության,  նոր աշխատատեղերի ստեղծման, ինչպես նաև կավելացվեն համայնքի բյուջե մուծվող գույքահարկի և հողի հարկի մուտքերը։   
5. ՀՀ կառավարության  որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին.
«ՀՀ կառավարության 2006 թվականի հունվարի 19-ի N 116-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
    6. ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
	«ՀՀ կառավարության 2006 թվականի հունվարի 19-ի N 116-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ տեղական ինքնակառավարման մարմնի բյուջեում եկամուտների ավելացում կամ նվազեցում չի նախատեսվում:
    7.	Կապը ռազմավարական փաստաթղթերի հետ․Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։

	







